
ACTA 

Expediente núm.: Órgano colexiado: 

PLN/2023/3 O Pleno 

DATOS DE DESENVOLVEMENTO DA SESIÓN 

Tipo Convocatoria Ordinaria

Data 30 de marzo de 2023 

Duración Desde as 21:05 ata as 23:52 horas 

Lugar Salón de Sesións

Presidida por Samuel Lago Ozón

Secretario Miguel Rodríguez de Vicente-Tutor

ASISTENTES     (15):
PSDG-PSOE (3): D. Samuel Lago Ozón, Dª María Cruz Leiro Peña e Dª Milagros Martínez 
Piñeiro.
SOMOS CAMBADOS (3): D. Xurxo Charlín Trigo, D. Constantino Cordal Rodríguez e D. 
Fernando Patricio Rey
B.N.G. (2): D. José Luís González Roma e Dª Mariel Oubiña Vázquez
P.P. (6): D. Luís Aragunde Aragunde, Dª María Isabel Fole Trigo, Dª Sonia Agra Piñeiro, D. 
Juan Ramiro Gómez Blanco,  Dª Monica Montserrat  Peña Otero, e D.  José Carlos Trigo 
Trigo.
CAMBADOS PODE (1): D. José Ramón Abal Varela.

Non asisten: Dª Fátima Abal Roma e Dª Silvia Fernández Pérez.

Unha vez verificada polo secretario a válida constitución do órgano,  o presidente abre a 
sesión, polo que se procede á deliberación sobre os asuntos incluídos na orde do día

A) PARTE RESOLUTIVA 

O Sr.Alcalde con carácter previo ao tratamento dos asuntos incluídos na orde do día da 
conta  da  celebración  do  último  Pleno  ordinario  con  carácter  previo  á  celebración  de 
eleccións. Por tal motivo, e tendo en conta que dous concelleiros que ostentaron o cargo de 
alcalde / alcaldesa de Cambados (D. Luis Aragunde Aragunde e Dª Fátima Abal Roma) que 
di, semella, que non repetirán como membros da nova Corporación Municipal, é vontade da 
Corporación a entrega dun agasallo institucional en recoñecemento á súa labor.

Con  posterioridade,  fai  entrega  do  agasallo  a  D.  Luis  Aragunde  Aragunde  presente  na 
sesión entre a ovación xeral de todos os membros da Corporación Municipal.

O  Sr.  Aragunde  Aragunde  recolle  o  agasallo  institucional  e  ofrece  unhas  palabras  de 
agradecemento por todos os vintecatro anos como concelleiro.

1. Aprobación da acta da sesión celebrada o día 26.01.2023 (Expte. PLN/2023/1)

Dáse conta da acta da sesión celebrada o día 26.01.2023

O Pleno, por unanimidade, acorda prestarlle a súa aprobación.

2. Expediente 1399/2023. Proposición de modificación tarifaria parcial da ordenanza 
fiscal reguladora da taxa por servizo de praza de abastos e mercado

O Sr. Secretario da conta da proposta da Concellería de Facenda, na que se recolle o 
seguinte tenor literal,

“Tendo en conta que o obxecto do presente expediente refírese exclusivamente á modificación 
tarifaria do feito impoñible definido no artigo 2.º apartado c) da ordenanza en vigor (“c) Postos  
fixos nos terreos do mercado.”).

Visto o establecido no artigo 24.2 do Real Decreto Lexislativo 2/2004, de 5 de marzo, polo que 
se aproba o texto refundido da Lei reguladora das Facendas Locais (TRLRFL) segundo o cal o 
importe das taxas pola prestación dun servizo ou pola realización dunha actividade non poderá 
exceder, no seu conxunto, do custo real ou previsible do servizo ou actividade de que se trate 
ou, na súa falta, do valor da prestación recibida.

Visto o establecido no artigo 25 do TRLRFL segundo o cal os acordos de establecemento de 
taxas  pola  utilización  privativa  ou  o  aproveitamento  especial  do  dominio  público,  ou  para 
financiar  total  ou  parcialmente  os  novos  servizos,  deberán  adoptarse  á  vista  de  informes 
técnico-económicos  nos  que  se  poña  de  manifesto  o  valor  de  mercado  ou  a  previsible 
cobertura  do  custo  daqueles,  e  tendo  en  conta  que  o  devandito  informe  incorporase  ao 
expediente,  xunto  coa  convalidación  polo  servizo  técnico  municipal,  para  a  adopción  do 
correspondente acordo.

Ó abeiro do anterior PROPONSE AO PLENO A ADOPCIÓN DO SEGUINTE ACORDO DE 
APROBACIÓN INICIAL:

PRIMEIRO.- Aprobar inicialmente a modificación do artigo 5 da ordenanza reguladora da taxa 
polo servizo de praza de abastos e mercado, xunto co texto íntegro modificado que figura 
como anexo, introducindo unha diferenciación exclusivamente no importe da tarifa relativa as 
novas tarifas para os postos fixos nos terreos do mercado, que serán:
- Para os postos que se establezan no terreo portuario -mantense a tarifa actual-:

 Asistindo 1 día/semana (por m2/trimestral): 11,37€
 Asistindo 2 días/semana (por m2/trimestral): 18,78€

- Para os postos que se establezan nas vías públicas da vila fora do terreo portuario:
 Asistindo 1 día/semana (por m2/trimestral): 4,55€
 Asistindo 2 días/semana (por m2/trimestral) : 7,51€

, de xeito que , introdúcense catro apartados no artigo 5 “cota tributaria” relativo aos Postos 
fixos nos terreos do Mercado.

SEGUNDO.-  Publicar  a  adopción  provisional  do  presente  acordo  no  Boletín  Oficial  da 
Provincia, no Taboleiro de Anuncios do Concello e nun dos diarios de maior circulación na 
provincia, a efectos de sometemento a información pública o expediente por un prazo de 30 
días.

TERCEIRO.- En caso de non formularse alegacións, entenderase definitivamente aprobado o 
acordo, ata entón provisional, sen necesidade de acordo plenario.

ANEXO

ORDENANZA  REGULADORA  DA  TAXA  POR  SERVICIO  DE  PRAZA  DE  ABASTOS  E 
MERCADO.

Artigo 1º.- Natureza e fundamento.- O Pleno do Concello, no uso das facultades concedidas 
polos  artigos  133.2  e  142  da  Constitución,  polo  artigo  106  da  Lei  7/85,  do  2  de  abril,  
Reguladora  das  bases  do  réxime  local,  e  os  artigos  20  e  57  do  texto  refundido  da  Lei  
Reguladora das Facendas Locais  aprobado polo Real  Decreto Lexislativo 2/2004 de 5 de 
marzo, e de conformidade co disposto nos artigos 15 a 19 da citada Lei, acorda a imposición e 
ordenación da Taxa polo servicio de praza de abastos e mercado.

Artigo 2º.- Feito impoñible.- Ven constituído polas seguintes utilizacións de postos:
a. Postos fixos no interior da praza de abastos.
b. Postos fixos no exterior da praza de abastos.
c. Postos fixos nos terreos do mercado.
d. Postos eventuais nos terreos do mercado.
e. Utilización das cámaras frigoríficas.

Artigo  3º.-  Suxeitos  pasivos.-  Serán  suxeitos  pasivos  contribuíntes  as  persoas  físicas  ou 
xurídicas e as entidades ás que se refire o artigo 35.4 da Lei Xeral Tributaria que soliciten ou 
resulten beneficiadas ou afectadas polos servicios ou actividades que se detallan na tarifa da 
taxa.

Artigo 4º.- Responsables.- Serán responsables solidarios e subsidiarios das obrigas tributarias 
dos suxeitos pasivos as persoas físicas e xurídicas ás que se refiren os artigos 42 e 43 da Lei 
Xeral Tributaria.

Artigo 5º.- Cota tributaria.- A contía da taxa será a resultante da aplicación das tarifas contidas 
neste artigo.

TARIFAS
Concepto Importe €

Postos fixos no interior da Praza de Abastos
Por cada posto de canicería ou conxelados (trimestral) 248,12
Por cada posto de peixe fresco ou de bancada dobre (trimestral) 76,28
Por cada posto de froitas, alimentación, e bar (trimestral) 153,16
Por cada posto de venda de porco salgado (trimestral) 76,28
Por cada posto de venda de peixe de bancada sinxelo (trimestral) 38,06
Por cada posto de venda de hortalizas (día) 1,30
Postos fixos no exterior da Praza de Abastos
Por cada posto fixo pechado nos soportais da Praza (trimestral) 368,75
   Postos fixos nos terreos do Mercado  
- Para os postos que se establezan no terreo portuario  
Asistindo 1 día/semana (por m2/trimestral) 11,37
Asistindo 2 días/semana (por m2/trimestral) 18,78
- Para os postos que se establezan nas vías públicas da vila fora do terreo 

portuario:
 Asistindo 1 día/semana (por m2/trimestral): 4,55€
 Asistindo 2 días/semana (por m2/trimestral): 7,51€

Postos eventuais nos terreos do Mercado
Por cada m2 ou fracción/día 1,30
Utilización das Cámaras Frigoríficas
Por cada caixa pequena 0,50 €/día
Por cada caixa grande 1,00 €/día
Por cada caixón 1,40 €/día
Sendo as medidas das caixas, en metros, as seguintes:
Caixa Pequena 0,60x0,40x0,13
Caixa grande 0,80x0,50x0,13
Caixón 0,80x0,55x0,21

Artigo 6º.- Período impositivo e devengo.-
-No  caso  de  postos  fixos,  o  período  impositivo  coincidirá  co  trimestre  natural.  A  taxa 
devéngase o primeiro día do período impositivo, salvo nos casos de alta, que se producirá coa 
solicitude da correspondente autorización. As cotas serán irreductibles, sendo prorrateables 
por meses naturais, nos supostos de altas e cese dos aproveitamentos.
-Si se trata de postos de hortalizas, postos eventuais e utilización de cámaras frigoríficas, o 
período  impositivo  será  por  día.  O devengo  da taxa  prodúcese no momento  de  solicitala 
correspondente autorización.

Artigo 7º.- Normas de xestión.-
- As concesións de uso e disfrute de instalacións dispoñibles outorgaranse provisionalmente a 
petición da parte interesada pola Xunta de Goberno Local, ou o Sr. Alcalde, e con carácter  
permanente por medio de subhastas que se celebrarán segundo o establecido na normativa 
legal aplicable á Administración Local. 
-O encargado do mercado remitirá no primeiro mes de cada exercicio, relación de tódolos 
obrigados ó pago por instalacións fixas, indicando a súa numeración, destino e cota sinalada, 
para que o Departamento de Rendas, poida computala cos antecedentes das súas respectivas 
oficinas.  Remitirá,  así  mesmo  mensualmente,  relación  de  altas  e  baixas  ocorridas  con 
expresión das datas que teñan lugar.
-As persoas interesadas en ocupar postos por día, solicitarano ó encargado do mercado, quen 
sinalará o lugar e efectuará o cobro da taxa no momento da ocupación.

Artigo 8º.- Ingreso.-
O pagamento da taxa realizarase:
-Tratándose  de  concesións  de  novos  aproveitamentos,  no  momento  de  presentala 
correspondente solicitude de alta. Non se tramitará o expediente sen que se teña efectuado o 
pago da taxa.
-  Tratándose  de  concesións  de  aproveitamentos  xa  prorrogados,  unha  vez  incluídos  na 
relación de usurarios,  o primeiro  día do trimestre natural,  ou no seu caso,  nas datas  que 
determine a Alcaldía.

Artigo 9º.- Infraccións e sancións.- Nesta materia estarase ó disposto na Lei Xeral Tributaria e 
normativa de desenvolvemento

DISPOSICIÓN FINAL.-
A modificación da presente Ordenanza Fiscal,  unha vez publicada integramente no Boletín 
Oficial  da Provincia, entrará en vigor ó día seguinte da súa publicación,  permanecendo en 
vigor ata a súa modificación ou derrogación expresa.”

O Sr. Charlín Trigo (Somos Cambados) motiva a urxencia da proposta na necesidade 
de ultimar os trámites técnicos necesarios para conformar a proposta.

O Pleno, de acordo co disposto no artigo 82.3 do Real Decreto 2568/1986 do 28 de 
novembro, por unanimidade dos seus membros, acorda ratificar a inclusión na orde 

do día o expediente anterior.

O Sr.  Charlín  Trigo (Somos Cambados) di  que a proposta deriva  da proposta de 
traslado progresivo dos vendedores ambulantes da zona de portos ao centro da vila 
coa conseguinte reducción das taxas a abonar sen mermar a facenda municipal.

Apunta  que se  trata  de  adaptar  as taxas que non deberán exceder  do custo  do 
servizo de acordo coa lexislación reguladora de facendas locais.

Manifesta que a intención da proposta é a de reducir os custos aos ambulantes que 
non  están  a  ocupar  a  zona  de  Portos  e  que  devengan  un  menor  custo  á 
Administración Municipal.  Considera como positiva a iniciativa para revitalizar a zona.

O Sr.  Abal Varela (Cambados Pode) di  que están de acordo e non teñen dúbidas na 
motivación económica da proposta. Di botar en falta, e así o comentou co Secretario, que 
a proposta non engada a súa aplicación retroactiva ao 01 de xaneiro.

Critica o traslado do mercado á rúa nova cunha absoluta falta de consultas e participación 
veciñal.  Di  botar  en  falta  á  consulta  aos  vendedores  a  través  do  que,  cáseque,  se 
considera unha chantaxe exercida de forma autoritaria.

O Sr.  González.  Roma (BNG) considera que coa excusa da taxa se está avalando o 
traslado do mercado municipal sen valentía política e sen informes técnicos que o avalen.

Afirma que nin económicamente nin o fondo do asunto se está avalando este traslado por 
tal motivo non se atopan de acordo co asunto sometido a debate e votación.

O Sr. Aragunde Aragunde (PP) di atoparse a favor desta actualización que supón unha 
baixada  aos  vendedores  ambulantes.  Non  obstante,  considera  que  non  se  cumpre  o 
equilibrio  económico  e  o  servizo  prestado  é  deficitario.  Di  que  as  consultas  que 
representantes do seu grupo fixeron a representantes do sector revelaron que venden 
menos que antes. 

Da conta de queixas  pola existencia  de camións diante de escaparates;  da deficiente 
limpeza  existente  nesa  zona  e  de  problemas  de  accesibilidade  para  persoas  con 
discapacidade.

Reclama unha consulta aos veciños e da conta dos problemas con direccións prohibidas 
na zona.

(Ás 21:21 incorpórase á sesión a Sra. Oubiña Vázquez)

O Sr. Charlin Trigo (Somos Cambados) di que se comunicou aos veciños o traslado fai 
dous anos sen a existencia de en demasía de queixas. Di que o traslado de postos se fixo 
de forma voluntaria  e que se liberaron sesenta prazas de parking.  Considera  positivo 
realizar as actuacións pouco a pouco e vendo o beneficio do traslado.

Di que o pagamento das taxas non pode ser superior ao custo dos servizos e que se está 
intentando evitar a tirada de desperdicios ao mar. 

O Sr. Abal Varela (Cambados Pode) di que, sen que sirva de precedente, atópase de 
acordo en que hai poucas queixas dos veciños. O motivo de que non haxa queixas estriba 
en  que  na  primeira  planta  do  edificio  hai  oficinas  pechadas  a  cal  e  canto  e  non  hai 

políticos nin funcionarios. Refírese a falta de consultas e de participación veciñal. Di que 
en relación á baixada da taxa van votar a favor. 

O Sr. Gonzalez Roma (BNG) incide no carácter deficitario da taxa e di estar disposto a 
estudar o traslado do mercado cun plan adiante. En relación á baixada das taxas di que aí 
o concelleiro de economía coincide sempre coas teses da dereita.

O Sr. Aragunde Aragunde (PP) di que si  lles consta que sobre os comerciantes si  se 
exerceu unha presión. Da conta do mal estado das vallas e incide na falta de consultas en 
relación ao traslado. En canto ao cobro das taxas, manifesta, atópase a favor e por isto 
votarán a favor da proposta.

O Sr. Charlín Trigo (Somos Cambados) di que ante as queixas se intenta solventar o 
problema. Di non entender por que baixar as taxas sexa unha cuestión de dereitas nos 
momentos en que se poidan adoptar ese tipo de medidas de incentivo.

Sometido a votación o Pleno da Corporación por trece votos a favor dos concelleiros 
integrados nos grupos municipais de PsdeG-PSOE, Somos Cambados, PP e Grupo Mixto 
Cambados Pode e dúas abstencións dos concelleiros integrados no grupo municipal do 
BNG adopta o seguinte, 

ACORDO:

PRIMEIRO.- Aprobar inicialmente a modificación do artigo 5 da ordenanza reguladora da 
taxa polo servizo de praza de abastos e mercado, xunto co texto íntegro modificado que 
figura como anexo, introducindo unha diferenciación exclusivamente no importe da tarifa 
relativa as novas tarifas para os postos fixos nos terreos do mercado, que serán:

- Para os postos que se establezan no terreo portuario -mantense a tarifa actual-:
 Asistindo 1 día/semana (por m2/trimestral): 11,37€
 Asistindo 2 días/semana (por m2/trimestral): 18,78€

- Para os postos que se establezan nas vías públicas da vila fora do terreo portuario:
 Asistindo 1 día/semana (por m2/trimestral): 4,55€
 Asistindo 2 días/semana (por m2/trimestral): 7,51€

,  de xeito  que  ,  introdúcense catro apartados no artigo  5 “cota tributaria”  relativo aos 
Postos fixos nos terreos do Mercado.

SEGUNDO.-  Publicar  a adopción provisional do presente acordo no Boletín Oficial  da 
Provincia, no Taboleiro de Anuncios do Concello e nun dos diarios de maior circulación na 
provincia, a efectos de sometemento a información pública o expediente por un prazo de 
30 días.

TERCEIRO.- En  caso  de  non  formularse  alegacións,  entenderase  definitivamente 
aprobado o acordo, ata entón provisional, sen necesidade de acordo plenario.

ANEXO

ORDENANZA REGULADORA DA TAXA POR SERVICIO DE PRAZA DE ABASTOS E 
MERCADO.

Artigo  1º.-  Natureza  e  fundamento.-  O  Pleno  do  Concello,  no  uso  das  facultades 

concedidas polos artigos 133.2 e 142 da Constitución, polo artigo 106 da Lei 7/85, do 2 de 
abril, Reguladora das bases do réxime local, e os artigos 20 e 57 do texto refundido da Lei 
Reguladora das Facendas Locais aprobado polo Real Decreto Lexislativo 2/2004 de 5 de 
marzo,  e  de  conformidade  co  disposto  nos  artigos  15  a  19  da  citada  Lei,  acorda  a 
imposición e ordenación da Taxa polo servizo de praza de abastos e mercado.

Artigo 2º.- Feito impoñible.- Ven constituído polas seguintes utilizacións de postos:
a. Postos fixos no interior da praza de abastos.
f. Postos fixos no exterior da praza de abastos.
g. Postos fixos nos terreos do mercado.
h. Postos eventuais nos terreos do mercado.
i. Utilización das cámaras frigoríficas.

Artigo 3º.- Suxeitos pasivos.- Serán suxeitos pasivos contribuíntes as persoas físicas ou 
xurídicas e as entidades ás que se refire o artigo 35.4 da Lei Xeral Tributaria que soliciten 
ou resulten beneficiadas ou afectadas polos servizos ou actividades que se detallan na 
tarifa da taxa.

Artigo  4º.-  Responsables.-  Serán  responsables  solidarios  e  subsidiarios  das  obrigas 
tributarias dos suxeitos pasivos as persoas físicas e xurídicas ás que se refiren os artigos 
42 e 43 da Lei Xeral Tributaria.

Artigo 5º.- Cota tributaria.- A contía da taxa será a resultante da aplicación das tarifas 
contidas neste artigo.

TARIFAS
Concepto Importe €

Postos fixos no interior da Praza de Abastos
Por cada posto de carnicería ou conxelados (trimestral) 248,12
Por cada posto de peixe fresco ou de bancada dobre (trimestral) 76,28
Por cada posto de froitas, alimentación, e bar (trimestral) 153,16
Por cada posto de venda de porco salgado (trimestral) 76,28
Por cada posto de venda de peixe de bancada sinxelo (trimestral) 38,06
Por cada posto de venda de hortalizas (día) 1,30
Postos fixos no exterior da Praza de Abastos
Por cada posto fixo pechado nos soportais da Praza (trimestral) 368,75
   Postos fixos nos terreos do Mercado  
- Para os postos que se establezan no terreo portuario  
Asistindo 1 día/semana (por m2/trimestral) 11,37
Asistindo 2 días/semana (por m2/trimestral) 18,78
- Para os postos que se establezan nas vías públicas da vila fora do terreo 

portuario:
 Asistindo 1 día/semana (por m2/trimestral): 4,55€
 Asistindo 2 días/semana (por m2/trimestral): 7,51€

Postos eventuais nos terreos do Mercado
Por cada m2 ou fracción/día 1,30
Utilización das Cámaras Frigoríficas
Por cada caixa pequena 0,50 €/día
Por cada caixa grande 1,00 €/día
Por cada caixón 1,40 €/día
Sendo as medidas das caixas, en metros, as seguintes:
Caixa Pequena 0,60x0,40x0,13
Caixa grande 0,80x0,50x0,13
Caixón 0,80x0,55x0,21

Artigo 6º.- Período impositivo e devengo.-
-No  caso de postos  fixos,  o  período  impositivo  coincidirá  co  trimestre  natural.  A  taxa 
devéngase o primeiro día do período impositivo, salvo nos casos de alta, que se producirá 
coa  solicitude  da  correspondente  autorización.  As  cotas  serán  irredutibles,  sendo 
prorrateables por meses naturais, nos supostos de altas e cese dos aproveitamentos.
-Si se trata de postos de hortalizas, postos eventuais e utilización de cámaras frigoríficas, 
o período impositivo será por día. O devengo da taxa prodúcese no momento de solicitala 
correspondente autorización.

Artigo 7º.- Normas de xestión.-
-  As  concesións  de  uso  e  disfrute  de  instalacións  dispoñibles  outorgaranse 
provisionalmente a petición da parte interesada pola Xunta de Goberno Local, ou o Sr. 
Alcalde, e con carácter permanente por medio de subastas que se celebrarán segundo o 
establecido na normativa legal aplicable á Administración Local. 
-O encargado do mercado remitirá no primeiro mes de cada exercicio, relación de tódolos 
obrigados  ó  pago  por  instalacións  fixas,  indicando  a  súa  numeración,  destino  e  cota 
sinalada, para que o Departamento de Rendas, poida computala cos antecedentes das 
súas respectivas oficinas. Remitirá, así mesmo mensualmente, relación de altas e baixas 
ocorridas con expresión das datas que teñan lugar.
-As persoas interesadas en ocupar postos por día, solicitarano ó encargado do mercado, 
quen sinalará o lugar e efectuará o cobro da taxa no momento da ocupación.

Artigo 8º.- Ingreso.-
O pagamento da taxa realizarase:
-Tratándose  de  concesións  de  novos  aproveitamentos,  no  momento  de  presentala 
correspondente  solicitude  de  alta.  Non  se  tramitará  o  expediente  sen  que  se  teña 
efectuado o pago da taxa.
- Tratándose de concesións de aproveitamentos xa prorrogados, unha vez incluídos na 
relación de usurarios, o primeiro día do trimestre natural, ou no seu caso, nas datas que 
determine a Alcaldía.

Artigo 9º.-  Infraccións e sancións.-  Nesta materia  estarase ó  disposto  na Lei  Xeral 
Tributaria e normativa de desenvolvemento

DISPOSICIÓN FINAL.- 
A modificación da presente Ordenanza Fiscal, unha vez publicada integramente no 
Boletín  Oficial  da  Provincia,  entrará  en  vigor  ó  día  seguinte  da  súa  publicación, 
permanecendo en vigor ata a súa modificación ou derrogación expresa.

3. Expediente 1397/2023. Proposición do grupo municipal PP instando ao Goberno 
de España á inmediata revisión por urxencia da Lei Orgánica 10/2022 de garantía 
integral da liberdade sexual

O Sr. Secretario da conta da proposta presentada por Dª. María Isabel Fole Trigo, 
voceira do grupo municipal PP, na que se recolle o seguinte tenor literal,

“El  pasado  mes  de  septiembre  entró  en  vigor  la  Ley  Orgánica  10/2022,  de  garantía 
integral de la libertad sexual. En esta ley se introduce una sustancial modificación en la  
calificación de los delitos contra la libertad sexual, que pasan a ser todos considerados 
agresión  sexual,  cuando  con anterioridad se dividían,  en  función  de  su gravedad,  en 
abusos sexuales o agresiones sexuales.

Las penas en las que se subsumen estos hechos delictivos especialmente lesivos para las 
mujeres  y  menores  se  han  visto  reducidas  para  dar  cabida  a  delitos  de  menor 
envergadura. Esta circunstancia implica que muchos de los condenados por esto tipo de 
hechos puedan acogerse a una reducción de sus penas, a las que se aplica la prevalencia 
de la norma más favorable para el reo del artículo 2.2 del Código Penal.

Esta situación es especialmente grave si tenemos en cuenta que el Consejo General del 
Poder Judicial, en su informe al anteproyecto, avisó al ministerio de lo que ocurriría: "la 
reducción  de  los  límites  máximos  de  las  penas  comportará  la  revisión  de  aquellas 
condenas  en  las  que se  hayan  impuesto  las  penas  máximas  conforme la  regulación 
vigente".

La Comisión Permanente del Consejo General del Poder Judicial emitió un comunicado el  
16 de noviembre de 2022 exponiendo que "este Consejo General del Poder Judicial, en 
ejercicio de las competencias que le atribuye el artículo 599.1.12ª de la Ley Orgánica del  
Poder  Judicial,  emitió  el  25  de  febrero  de  2021  el  correspondiente  informe  sobre  el  
anteproyecto  de  Ley  Orgánica  de  Garantía  Integral  de  la  Libertad  Sexual,  que  fue 
aprobado por unanimidad". Y reiteró lo indicado antes de su aprobación: "el informe, que 
fue remitido  al  prelegislador,  constataba  que el  cuadro  penológico  contemplado  en el  
anteproyecto para los delitos de agresiones sexuales tipificados en los capítulos I y II del 
título VIII del Código Penal suponía una reducción del límite máximo de algunas penas y 
concluía que 'la reducción de los límites máximos de las penas comportará la revisión de 
aquellas  condenas en las  que se  hayan impuesto  las  penas  máximas conforme a  la 
legislación vigente'. A pesar de que en el informe preceptivo, se advirtió al Gobierno que 
se rebajaba la pena al delito de violación, el Gobierno ignoró la advertencia-

Desde otros cuatro organismos también alertaron de las consecuencias de la entrada en 
vigor  de  este  Ley.  El  primero,  fue  el  Consejo  Fiscal que expresó  que  "va  a  resultar 
extremadamente difícil la imposición de penas tan elevadas en su grado máximo".

El segundo fue el  Consejo de Estado que solicitó mejoras en el texto: "La redacción es 
susceptible de mejoras que hagan el precepto más comprensible y riguroso".

El tercero fue el  Consejo Económico y Social  (CES), donde alertaron que "se observa 
cierta incongruencia entre los objetivos declarados de la ley y el contenido de algunos 
artículos".

La  cuarta  advertencia  llegó  desde  la  Agencia  de  Protección  de  Datos:  "No  existen 
garantías específicas que requiere el Reglamento General". Sin embargo, todas ellas, no 
fueron tenidas en cuenta por el Gobierno.

A ello se suma que el texto de la ley fue aprobado en el Consejo de Gobierno, donde se 
encontraban varios jueces como Margarita Robles o Fernando Grande Marlaska.

La entrada en vigor de la citada ley ha supuesto la reducción de decenas sentencias. Un 
centenar más está en la misma situación, tan solo en la Audiencia Provincial de Madrid.  
Podemos  suponer  que  en  las  otras  Audiencias  se  esté  solicitando  la  revisión  de  un 
número similar de condenas.

A fecha 1 de diciembre, habían sido, al menos, 45 condenados los que se habían visto 
beneficiados entre revisiones de condenas a la baja y sentencias posteriores a la norma.  
Y 11 personas habían sido excarceladas.

Al Tribunal Supremo le ha llegado el primer caso para que revise una sentencia tras la 

entrada en vigor de la Ley 10/2022. Se trata del conocido caso de los exjugadores del 
Arandina.  En aplicación  de la  nueva ley,  la  pena ha sido inferior a la  que se hubiera 
producido con la norma anterior. El Tribunal Supreno considera que se podría rebajar la 
pena a los condenados por delitos sexuales con la nueva ley, pero debe analizar caso a 
caso.

Las revisiones de sentencias a condenados por delitos sexuales, la rebaja en las penas de 
prisión e incluso órdenes de excarcelación está provocando una importante alarma social 
entre la población. Incluso la ministra portavoz del Gobierno de España, Isabel Rodríguez,  
en una entrevista admitió "la alarma social y la preocupación" existente tras la entrada en 
vigor de la ley de garantía integral de la libertad sexual.

El ministerio de Igualdad prefirió seguir elogiando la ley, que consideran magnífica, en 
palabras  de  la  Delegada  del  Gobierno  para  la  Violencia  de  Género,  Victoria  Rosell.  
Mientras que la ministra María Jesús Montero anunció el 15 de noviembre, contradiciendo 
a las responsables del ministerio autor de la ley, que están dispuestos a revisar el texto 
para impedir evitar que los condenados de carácter sexual vean reducidas sus penas.

Un abogado, en declaraciones recogidas por un medio de comunicación, afirmó que "el  
mejor defensor de mi cliente se llama Irene Montero y es ministra de Igualdad. Ha vaciado 
de contenido  el  delito  de  abuso sexual  sin  contemplar  todas las derivadas que podía 
ocasionar. En este caso, mi defendido se ha beneficiado claramente al aplicarse la nueva 
normativa".

El Partido Popular solicitó en el Pleno del Congreso de los Diputados que el Gobierno de 
la Nación procediese a la revisión y rectificación de la Ley de Garantías de la Libertad 
Sexual  para  evitar  la  reducción  de  penas  que  se  están  aplicando  a  violadores.  Esta 
iniciativa fue rechazada por PSOE, Podemos y por otros partidos como ERC, PNV y EH 
Bildu.

Por  otra  parte,  solicitamos al  Gobierno de España de PSOE y Podemos que deje  de 
insultar a los jueces que solo aplican esta Ley, así como que respeten la independencia 
judicial y la separación de poderes.

Por ello, el Grupo Popular en el Ayuntamiento de Cambados presenta la siguiente:

PROPUESTA DE ACUERDO

PRIMERO.- Instar al Gobierno de España a la inmediata revisión, por la vía de urgencia, 
de la Ley Orgánica 10/2022, de 6 de septiembre, y para que quienes cometan delitos  
sexuales  puedan tener,  cuanto  antes,  las  mismas  penas  que  estaban  en vigor  hasta 
septiembre de 2022, y que se han visto rebajadas con la actual regulación.

SEGUNDO.- Dar traslado de este acuerdo a Presidencia del Gobierno, a los ministerios 
de Justicia y de Igualdad, y a la Mesa del Congreso y del Senado.”

A Sra. Fole Trigo (PP) di que se trata dunha Lei que, transcorridos dous meses, segue 
sen aprobarse con 775 excarcelados por delitos de violencia de xénero.

O Pleno,  de acordo co disposto no artigo 82.3 do Real  Decreto 2568/1986 do 28 de 
novembro, por unanimidade dos seus membros, acorda ratificar a inclusión na orde do día 
o expediente anterior.

A Sra. Fole Trigo (PP) da lectura ao texto da proposta e deu lugar a que se revisasen os 
casos da  arandina  e que se atenuasen as penas impostas aos responsables de delitos 

sexuais xenerando unha importante alarma social con efectos áinda limitados pola folga 
de letrados. Pide que non se paralice este debate antes do 10 de abril e que antes do 
verán se poida aprobar esta modificación.

O Sr. Abal Varela (Grupo Mixto Cambados Pode) da conta das rebaixas de condeas de 
delincuentes sexuais e chama a atención en que esta nova norma non poderá ter un 
efecto retroactivo. Critica que se tarde tanto en modificar unha norma cando se perciben 
os seus efectos perniciosos cunha técnica lexislativa mal aplicada.

A Sra. Oubiña Vázquez (BNG) di que se está a falar de políticas e de se resulta necesario 
solicitar ao goberno á modificación da Lei. Defende que a Lei aprobada era moi necesaria. 
Da conta da adaptación do Convenio de Estamul e 2011 por parte da lexislación nacional 
precisándose o concepto das deficiencias no concepto de consentimento que deu lugar a 
sentenza inicial da “manada”. Da conta da existencia de erros que deberán ser corrixidos 
sen atacar o núcleo da Lei e critica o uso electoral que está a facer o PP desta cuestión. 

Da conta das solicitudes formuladas polo BNG en relación á reserva do 1 % do orzamento 
para a loita contra a violencia machista e o reforzamento dos servizos do CIM que veñen 
sendo rexeitadas polo goberno do PP.

Por toda esta argumentación adianta o voto en contra do seu grupo.

O  Sr.  Cordal  Rodríguez  (Somos  Cambados)  di  estar  de  acordo  coa  intervención  da 
concelleira do BNG no relativo a necesariedade desta Lei que nos colocou á vanguardia 
na  loita  contra  a  violencia  machista  Da  conto  do  desprezo  de  determinados  partidos 
políticos e medios coa Ministra de Igualdade.  Di que non poden apoiar  esta proposta 
tendo en conta, ademáis, que xa se aprobou unha proposta nese sentido.

A Sra. Fole Trigo (PP) da conta do pouco respeto que existe ao poder xudicial cando se 
acusa aos xuíces por aplicar unha Lei que da lugar ás rebaixas de condenas e que se lles 
acusa de descoñecedores da mesma. Pide que se eviten mais consecuencias dunha Lei 
que, considera, nefasta.

O  Sr.  Alcalde  di  que  a  Lei ten  aspectos  positivos  e  que  nalgúns  casos  da  lugar  a 
“horquillas” positivas e noutros casos negativas. Haberá que corrixir os aspectos negativos 
e suliña que xa ten data para a súa aprobación.

Sometido a votación o Pleno da Corporación por  sete votos a favor (PP e Grupo Mixto 
Cambados Pode) e oito  en contra (PsdeG-PSOE,  Somos Cambados,  BNG) rexeita a 
proposta anterior.

4.  Expediente  1269/2023.  Proposta  do  grupo  municipal  mixto  Cambados  Pode 
instando ao Goberno Municipal a levar fibra óptica a tódolos núcleos e parroquias 
así como a todo o centro urbano de Cambados

O Sr. Secretario da conta do ditame da Comisión Informativa de Economía, Facenda, 
Industria e Urbanismo por un voto a favor do grupo municipal Grupo Mixto Cambados 
Pode  e  cinco  abstencións  dos  grupos  municipais  de  PsdeG-PSOE,  Somos 
Cambados, PP e BNG, do seguinte tenor literal,

“Como todos sabemos a fibra óptica  é fundamental  para  teletraballar,  para  desenvolver  a 
actividade  e  a  economía  do  pobo  e  aínda  que  dependa  das  empresas,  o  Concello  de 

Cambados debe dar facilidades aos operadores e negociar con eles para ter unhas conexións 
eficientes e seguras para desenvolver o noso traballo e estudar.

As vantaxes da  fibra  óptica  son múltiples:  velocidade,  fiabilidade,  mesma velocidade para 
descargar e cargar, televisión de maior calidade, conexión con varios dispositivos, seguridade, 
etc.

Estamos  a  detectar  atrasos  anormais  nas  concesións  das  correspondentes  licenzas 
municipais para o despregamento da fibra óptica por parte dos operadores de telefonía. Isto 
provoca que hai zonas do rural e do centro urbano que seguen aínda sen gozar dun servizo  
básico como é a conexión a internet de alta velocidade. Non pode haber veciños de primeira e 
veciños  de  segunda.  Debe  ser  unha  prioridade  para  este  Concello  que  tódolos  veciños 
independentemente da zona na que residan teñan acceso aos mesmos servizos.

O  impulso  e  apoio  ás  pemes  e  autónomos,  así  como  a  aposta  efectiva  por  converter  a 
Cambados  nunha  Smart  City  pasa  por  que  as  institucións  públicas  faciliten  e  permitan  a 
existencia de telecomunicacións de calidade. Estamos nun momento que grazas aos fondos 
FEDER  e  ao  PLAN  ESPAÑA  DIXITAL  2025  debemos  elaborar  un  plan  local  cunha 
planificación baseada en obxectivos temporais para cubrir as zonas que ese mapa determine 
como carentes de fibra óptica.

Concretamente en Cobas de Lobos na zona que a continuación indicamos:

Existe unha petición veciñal que foi desatendida polo concelleiro de Novas Tecnoloxías Don 
Xurxo Charlín,  na que se pedía  apoio ao concello  de Cambados para  que buscase unha 
solución técnica que permitise levar a fibra óptica alén da Vía Rápida nas inmediacións do 
colexio.

Por todo o exposto anteriormente consideramos que o Pleno de Cambados debe acordar e 
aprobar os seguintes puntos.

O PLENO DA CORPORACIÓN ACORDA:

1º.- Instar  ao Alcalde e ao grupo de goberno do Concello  de Cambados a negociar  coas 
operadoras, coa Xunta e o Estado para levar a fibra óptica a tódolos veciños de Cambados. 
En todas aquelas zonas onde o despregamento de fibra óptica presente dificultades de tipo 
técnico  o  equipo  de  goberno  deberá  traballar  para  buscar  as  correspondentes  solucións 
técnicas.

2º.- Instar ao concelleiro de novas tecnoloxías Don Xurxo Charlín a atender a petición veciñal 
de Cobas de Lobos así como a calquera outra petición veciñal relacionada coa extensión de 
fibra óptica.

3º.- Instar  ao Alcalde e ao grupo de goberno do Concello  de Cambados a reforzar o 
departamento  de  Urbanismo  de  tal  xeito  que  se  axilicen  as  concesións  de  licenzas 
municipais e en particular as que se correspondan co despregamento de fibra óptica no 
noso municipio.”

O Sr.  Abal  Varela  (Grupo Mixto  Cambados Pode)  di  que  está  recibir  queixas  en 
relación con retrasos existentes coa extensión da fibra óptica. Da conta da existencia 
de  postes  caídos  en  Covas  de  Lobos  que  se  reclaman.  Da  conta  da  solicitude 
planteada en Xieles en relación a un acordo plenario do que non se deu traslado a 
Telefónica.  Solicítase, igualmente, o reforzamento do persoal de urbanismo. Solicita 
unha actitude mais proactiva coas empresas responsables das redes e respostar as 
solicitudes veciñais que se atopan sen respostar.

O  Sr.  González Roma  (BNG)  expón  que apoiarán esa  moción  poñendo  énfase  na 
necesariedade de reforzar o departamento de  urbanismo e das licenzas  tendo en conta 
que o fibra óptica desprégase por parte das operadoras con fondos europeos.

O Sr. Charlín Trigo (Somos Cambados) da lectura ao seguinte escrito,

“O Concello de Cambados leva traballando no despregamento de Fibra Óptica ao longo 
destes  anos,  participando  activamente  nos  distintos  programas  de  despregamento  de 
redes ultrarrápidas de acceso a Internet da Administración Xeral do Estado, co Programa 
de Extensión da Banda Larga de Nova Xeración,  e a Xunta de Galicia,  cos Plans de 
Banda Larga. 

Estes Plans  están a promover  de xeito  complementario  nas distintas parroquias  e en 
distintas zonas no casco urbano que carecen de Interne de alta velocidade no concello de 
Cambados. 

Froito deste traballo acadouse que se incrementaran o número de fogares que dispoñen 
de Fibra Óptica en Cambados, así conseguise pasar dunha cobertura de 100 Mbps en 
xuño de 2018 do 40,35% da poboación de Cambados a dispoñer en xuño de 2021 dunha 
cobertura do 76,73%. Este foi o mandato con maior despregamento de fibra óptica da 
historia de Cambados, chegando a case duplicar a cobertura de acceso a interne de alta 
velocidade en apenas 4 anos.

Acadamos que non só os veciños e as empresas do rural das parroquias de Cambados 
dispoñan dunha conexión a interne de máis de 100 Mbps, se non tamén no Polígono 
Industrial de Sete Pías, e mesmo nas Depuradoras de Tragove. 

Froito  deste  traballo  por  parte  da  Concellaría  de  Novas  Tecnoloxías  participouse 
activamente na detección de Zonas Brancas cos distintos operadores e foron incluídas 
dentro dos distintos programas da Secretaria de Estado de Avance Dixital, así no ultimo 
programa operativo de 2022 e que ten de prazo ata finais de 2023 para a súa posta en 
funcionamento, un total de 336 inmobles e 220 vivendas van dispoñer de Fibra neste Plan, 
incluída gran parte da parroquia de Covas de Lobos. 

No relativo a licencias municipais de instalación de novos postes de telefonía indicar que a 

Lei 2/2016, de 10 de febreiro, do solo de Galicia.  no Artigo 26 2.b, establece que nos 
núcleos tradicionais estarán prohibidos: Os novos tendidos aéreos.

Este foi o motivo polo que moitas destas licencias non foron autorizadas ata o ano pasado 
polo departamento de Urbanismo, por que irían en contra da Lei do solo de Galicia.

Recentemente en decembro de 2022, a Consellería de Medio ambiente territorio e vivenda 
estableceu  a  RESOLUCIÓN  do  9  de  decembro  de  2022,  da  Dirección  Xeral  de 
Ordenación do Territorio e Urbanismo, pola que se dá publicidade á Instrución conxunta 
da Dirección Xeral de Ordenación do Territorio e Urbanismo e da Dirección da Axencia 
para a Modernización Tecnolóxica de Galicia sobre a viabilidade dos tendidos aéreos de 
telecomunicacións nos núcleos rurais tradicionais da Comunidade Autónoma de Galicia. 

En  materia  de  redes  públicas  de  comunicacións  electrónicas,  a  aplicación  literal  da 
referida regulación sen ter en conta a normativa básica sectorial aplicable por parte de 
moitos concellos está a provocar a imposibilidade de dar servizo a un gran número de 
vivendas e outro tipo de edificacións situadas nos núcleos rurais tradicionais. Trátase, na 
súa  maior  parte,  de  edificacións  situadas   en  zonas  carentes  de  infraestruturas 
subterráneas de telecomunicacións que poidan aproveitarse.

Esta situación está impedindo dar cumprimento ao establecido no artigo 82 da Lei 5/2021, 
do 2 de febreiro, de impulso demográfico de Galicia, que aposta por facilitar a extensión 
das redes de telecomunicacións a todo o territorio, prestando especial atención ao medio 
rural e costeiro non urbano e ás áreas máis illadas, para permitir velocidades de conexión 
á internet equiparables coas existentes ou previstas para o resto do territorio.

En atención ao exposto e co fin de garantir a seguridade xurídica no eido do urbanismo, 
facilitar  a  tarefa  da  aplicación  da  normativa  urbanística  aos  operadores  técnicos  e 
xurídicos, especialmente, do eido municipal e, con base nos principios de colaboración e 
cooperación entre administracións públicas regulados na Lei 40/2015, do 1 de outubro, de 
réxime  xurídico  do  sector  público,  no  respecto  ao  principio  de  autonomía  municipal, 
adóptase esta instrución en coordinación coa Axencia para a Modernización Tecnolóxica 
de  Galicia  (Amtega)  e  logo  do  informe favorable  da  Comisión  Permanente  da  Xunta 
Consultiva en
Materia de Ordenación do Territorio e Urbanismo.

Os  operadores  deberán  facer  uso  das  canalizacións  subterráneas  ou  no  interior  das 
edificacións que permitan a instalación e explotación de redes públicas de comunicacións 
electrónicas.

Nos casos en que non existan as ditas canalizacións ou non sexa posible ou razoable o 
seu uso por razóns técnicas,  os operadores poderán efectuar despregamentos aéreos 
seguindo os previamente existentes.

Igualmente,  nos  mesmos  casos,  os  operadores  poderán  efectuar  por  fachadas 
despregamento  de  cables  e  equipamentos  que  constitúan  redes  públicas  de 
comunicacións  electrónicas  e  os  seus  recursos  asociados,  ben que  para  iso  deberán 
empregar,  na  medida  do  posible,  os  despregamentos,  canalizacións,  instalacións  e 
equipamentos  previamente  instalados,  e  deberán  adoptar  as  medidas  oportunas  para 
minimizar o impacto visual.”

Di  que a fibra óptica  chegou ao polígono industrial;  ás depuradoras  de Tragove pero 
verdadeiramente non chegou ao cento por cento do Concello de Cambados.

Defende que este mandato se incrementou a fibra óptica no Concello de Cambados en 
maior medida e sinala que o Concello solicita a introducción dos distintos lugares no ano 
2022 (336 inmobles e 220 vivendas) poñendo como exemplo o lugar de Covas de Lobos. 

Da conta do impedimento por parte da lexislación do solo ao despregamento de novos 
tendidos aéreos e a instrucción consultiva emtiida ao efecto por parte da Xunta de Galicia 
fai tres meses ante o problema existente en toda Galicia.

A Sra. Fole Trigo (PP) di que votarán a favor e consideran que se debe traballar para 
adoptar as solucións técnicas precisas para o desenvolvemento da fibra óptica no centro 
e, moi especialmente, nas parroquias.

O Sr. Abal Varela (Grupo Mixto Cambados Pode) di non entrar en cuestións técnicas e da 
conta de atrasos incalculables no departamento de urbanismo poñendo como exemplo 
expedientes concretos e manifestando que o caos no departamento de urbanismo afecta, 
seguramente, ao despregamento da fibra óptica. Incide, igualmente, en que escasean os 
funcionarios na primeira planta do Concello e os políticos nas parroquias.

O Sr. Alcalde aclara que o Concello non é provedor de servizos de telecomunicacións e 
depende das actuacións desenvolvidas neste senso.

Sometido a votación o Pleno da Corporación por  nove votos a favor  dos  concelleiros 
integrados nos grupos municipais  de  PP, BNG e Grupo Mixto Cambados Pode e seis 
abstencións dos grupos muniicipais dos concelleiros integrados nos grupos municipais de 
PsdeG-PSOE e Grupo Mixto Cambados Pode  adopta o seguinte,

ACORDO: 

PRIMEIRO.- Instar ao Alcalde e ao grupo de goberno do Concello de Cambados a 
negociar coas operadoras, coa Xunta e o Estado para levar a fibra óptica a tódolos 
veciños de Cambados. En todas aquelas zonas onde o despregamento de fibra óptica 
presente dificultades de tipo técnico o equipo de goberno deberá traballar para buscar 
as correspondentes solucións técnicas.

SEGUNDO.- Instar ao concelleiro de novas tecnoloxías Don Xurxo Charlín a atender a 
petición veciñal de Cobas de Lobos así como a calquera outra petición veciñal relacionada 
coa extensión de fibra óptica.

TERCEIRO.- Instar ao Alcalde e ao grupo de goberno do Concello de Cambados a 
reforzar o departamento de Urbanismo de tal xeito que se axilicen as concesións de 
licenzas municipais e en particular  as que se correspondan co despregamento de 
fibra óptica no noso municipio.

5.  Expediente  1270/2023.  Proposta  do  grupo  municipal  mixto  Cambados  Pode 
instando  ao  Goberno  Municipal  a  adoptar  medidas  pertinentes  para  mellorar  o 
funcionamento do departamento de Urbanismo

O Sr. Secretario da conta do ditame da Comisión Informativa de Economía, Facenda, 
Industria e Urbanismo por un voto a favor do grupo municipal Grupo Mixto Cambados 
Pode  e  cinco  abstencións  dos  grupos  municipais  de  PsdeG-PSOE,  Somos 
Cambados, PP e BNG, do seguinte tenor literal,

“A situación urbanística en Cambados é de decadencia total e declive. Durante esta lexislatura 
non se avanzou nin o máis mínimo no desenrolo urbanístico da nosa vila, o exemplo máis  
recente o temos coa prolongación da Rúa Pacheca, paralizada e sen visos de levarse a cabo.

É tremendamente complicado concertar unha cita presencial co arquitecto-xefe de urbanismo 
do  Concello  de  Cambados,  empregado  público  que  se  encarga  entre  outras  tarefas  de 
informar  as solicitudes de licenzas de obras maiores. O portavoz municipal  de Cambados 
Pode acercouse ás dependencias municipais para coñecer que días e en que horarios atendía 
aos veciños e alí nos confirman que non saben nada de nada sobre dito empregado público.

Este caos interno orixina atrasos incalculables, perdas de subvencións para moitos veciños 
que queren levar a cabo algún tipo de proxecto urbanístico ou poñer en marcha algún proxecto 
empresarial no noso pobo. Por citar algún exemplo de proxecto paralizado ou sen tramitar 
temos o parque fotovoltaico que se ía poñer en marcha en Castrelo:

Esta situación caótica orixina enormes perdas económicas para o noso pobo, incluso moitos 
profesionais do sector en Cambados declinan facer proxectos urbanísticos para veciños que 
queiran construír ou investir no noso pobo. Estamos tendo unha fuga importante de proxectos 
cara a concellos colindantes como Ribadumia, Vilanova, Meaño, etc.

Ante este panorama desolador de inseguridade xurídica o equipo de goberno municipal non 
adopta ningunha medida para reconducir  a situación,  mesmo se lle  permite  teletraballar  a 
algún  empregado  do  departamento  de  urbanismo  cando  día  tras  día  as  solicitudes  de 
proxectos  van  languidecendo  nos  despachos  municipais  sen  tramitar  administrativamente. 
Temos constancia de veciños que decidiron emprender demandas xudiciais contra o Concello 
de Cambados polas tardanzas inxustificadas na tramitación dos expedientes urbanísticos.

O Urbanismo sostible nun Concello ben xestionado constitúe un motor económico fundamental 
para fixar poboación e para xenerar riqueza para un pobo. Un elemento xenerador de postos 
de traballo e que fai avanzar a un pobo cara a niveis de confortabilidade das infraestruturas 
civís públicas e privadas que o fan atractivo para vivir nel.

Co obxeto de garantir un mellor funcionamento do Departamento de Urbanismo do Concello 
de  Cambados  presentamos  esta  inciativa  ao  Pleno  de  Cambados  para  o  seu  debate  e 
votación.

O PLENO DA CORPORACIÓN ACORDA:

1º.- Instar ao Alcalde e ao grupo de goberno do Concello de Cambados a implantar un horario 
de  atención  ao  público  de  forma  presencial  por  partes  dos  técnicos  municipais  do 
departamento de urbanismo, de alomenos 3 días á semana, de tal xeito que os veciños poidan 
recibir o asesoramento necesario sobre os seus proxectos urbanísticos. Neste punto solicítase 
tamén o fin total do teletraballo no departamento de Urbanismo.

2º.- Instar  ao  Alcalde  e  ao  grupo  de goberno  do Concello  de  Cambados  a  realizar  unha 
reordenación  e  organización  do  departamento  de  urbanismo de tal  xeito  que  os  informes 
técnicos das solicitudes en materia urbanística se fagan nos prazos que indica a lei. Asimesmo 
tamén instamos ao goberno municipal  a realizar  unha estandarización dos procedementos 
administrativos en materia urbanística para garantir a seguridade xurídica.

3º.- Instar ao Alcalde e ao grupo de goberno do Concello de Cambados a adoptar tódalas 
aquelas outras medidas encamiñadas a mellorar o funcionamento do departamento tales 
como reforzos de horarios, reforzos técnicos, etc. sen obviar de ser o caso calquera outra 
medida excepcional que sexa preciso adoptar.”

O Sr. Abal Varela (Grupo Mixto Cambados Pode) o obxecto da moción é o de mellorar 
o  funcionamento  do  departamento  de  urbanismo  algo  que,  di,  ten  afección  na 
economía local.  Considera que conseguir unha licenza de vivenda no Concello de 
Cambados é algo prácticamene imposible, moi difícil. 

Afirma que os continuos retrasos dan lugar á perda de subvencións e a huída a outros 
Concellos por parte dos promotores.

Critica que o Arquitecto teletraballe e que non atenda aos veciños de forma presencial 
con grandes dificultades para concertar unha cita con el. Di que veciños son citados 
por este empregado en bares e cafeterías de Cambados e, incluso, de Pontevedra.

Da conta da perda de cartos para o Concello pola non concesión de licenzas e da 
marcha de veciños a Concellos colindantes co resentimento na economía local.

Da conta dun proxecto de enerxía fotovoltaica que superou os trámites ambientais 
autonómicos  por  atoparse  en  Rede Natura  e  que  o Concello  despachou  ao  seu 
representante en dez minutos.

Di que Comunidades de Veciños están moi preocupados pola perda de subvencións 
polo atraso na xestión de subvencións e incide na deficiente xestión da atención ao 
público.

O Sr. González Roma (BNG) di que se trata do enésimo debate sobre o departamento 
de urbanismo nas últimas  datas.  Critica  a  falta  de  liderazgo no departamento  de 
urbanismo e da propaganda realizada sobre unidades de xestión non executadas.

Critica a falta de bolsas de vivenda e as dificultades para obter licenzas. Denuncia a 
existencia de Arquitectos que non traballan co Concello de Cambados.

En  todo caso,  lembra,  o  Concello  ten  medios  ao seu alcance para  resolver  esta 

situación. Recoñece que tramitouse a contratación dun novo técnico.

O Sr. Charlín Trigo (Somos Cambados) da lectura ao seguinte documento,

“A  organización  da  axenda  do  Arquitecto  Xefe  do  Departamento  e  así  como  de 
calquera técnico xestiónaa directamente o técnico correspondente.

No departamento de urbanismo resólvense citas telefónicas, por escrito e de forma 
presencial. Xa que non tódalas consultas requiren atención presencial ou por escrito.

A gran maioría das consultas solicitadas resólvense telefonicamente no mesmo día ou 
nun  prazo  como moito  de 48h.  E  estas  consultas  telefónicas  son diarias,  é  dicir 
resólvense no momento que se realiza a consulta, polo que unha maior axilidade en 
trasladar a información é imposible.

En función da consulta e a súa complexidade é o propio técnico o que decide, se 
procede unha consulta por escrito ou presencial, sendo un número moito menor as 
consultas  que  necesitaron  dunha  atención  máis  próxima  pola  complexidade  da 
mesma ou as necesidades do solicitante.

Esta atención pódese solicitar directamente no mostrador de urbanismo ou a través 
do teléfono do concello contactando co departamento e se o Técnico ao que quere 
consultar non está ocupado nese momento, atende directamente na súa extensión 
telefónica.

En relación aos proxectos empresarias que fai referencia na moción, en primeiro lugar 
aclararlle a Sr. Concelleiro que a empresa que quere montar os paneis fotovoltaicos 
non solicituou licenza.

Solicitan desde A Consellería de Industria  un informe urbanístico,  xa que están a 
tramitar a Autorización previa de Industria.
O concello  ten  30 días  de prazo conforme ao establecido no artigo  131 do Real 
Decreto  1955/2000.  Transcorrido  devandito  prazo  sen  que  as  distintas 
Administracións,  organismos  ou  empresas  de  servizo  público  ou  de  servizos  de 
interese  xeral  afectadas  nos  seus  bens  e  dereitos  contestasen,  entenderase  a 
conformidade da devandita Administración coas especificacións técnicas propostas no 
proxecto de execución, co cal poden continuar a tramitación. É dicir non é preceptivo 
o informe, pero contestouse a ata en dúas ocasións.

En primeiro lugar informarlle que a emisión destes informes previos  da instalación 
solar  fotovoltaica  titularidade  de  Rodonita  Enerxía,  S.L.  situada  no  concello  de 
Cambados (Pontevedra), nº expte. IN408A 2021/003. Presentouse por primeira vez 
por parte da Xunta de Galicia o 8 de agosto e contestouse o 11 dese mesmo mes, 
requiríase  a  documentación  completa  e  a  xustificación  da  normativa  sectorial  na 
memoria urbanística:

• Rede Natura
• Plan do Litoral
• Informe da Consellería de medio ambiente
• Informe da Consellería competente en materia de Costas.
• E mesmo debe de ter informe de Estudos do Territorio.

O Concello de Cambados volveu a recibir recentemente documentación por parte da 

Xunta de Galicia, concretamente o 2 marzo de 2023, non fai nin un mes, e neste caso 
achegaron nova documentación para obter a autorización de industria.

Dita solicitude foi novamente informada polo Arquitecto Xefe do Departamento o 8 de 
marzo de 2023, 6 días dende que chegou a solicitude ao Concello e antes mesmo de 
que o Grupo Mixto presentase esta moción.

En relación a fuga importante de Proxectos Urbanísticos no Concello de Cambados, 
indicarlle que uns días antes de que vostede presentase esta moción, saiu publicado 
na Voz de Galicia, edición Arousa un artigo onde facia referencia aos expedientes de 
obra nova no Colexio Oficial de Arquitectura Técnica, onde no 2021 das 67 obras 
novas de vivenda unifamiliar da comarca 8 son de cambados sendo o 3º Concello da 
comarca con maior número proxectos de vivendas ese ano, e no 2022 somos o 2º 
Concello con 7 proxectos de obra nova dos 71 visados no colexio profesional, sendo 
loxicamente a primeira Vilagarcía de Arousa en ámbolos dous exercicios.

Desde que se estableceu o Xestiona no 2017, polo rexistro xeral  do Concello  de 
Cambados  asignáronselle  ao  departamento  de  urbanismo  un  total  de  11.996 
documentos,  sendo  o  departamento  con  diferenza  que  máis  documentos  se  lle 
asignou, xa que o seguinte departamento é contabilidade con 7.741 documentos. E 
por exemplo os departamentos de Servizos Sociais e Tesourería ou Secretaría non 
chegan aos 5.000 documentos.

E se valoramos por anos, temos que nos anos 2.018 e 2.019 os rexistros eran de 
1700 documentos por ano pero pola contra en 2.021 e 2.022 os documentos por ano 
ascenderon a 2.200, incrementándose case un 50% o volume de traballo e sendo 
tramitado co mesmo persoal.

No departamento de Obras e Urbanismo hai 6 traballadores e neste 2.022 estiveron 
de baixa de longa duración 3 traballadores, ademais de que un traballador solicitou a 
xubilación.  Para arranxar esta situación,  o Concello de Cambados sacou a oferta 
pública dunha bolsa de interinos de Arquitectos Técnicos, dos cales dous están a 
traballar  agora  mesmo  no  Concello  para  mellorar  a  tramitación  dos  expedientes 
plenamente xustificado polo incremento que houbo nas solicitudes.

Os  prazos  dos  expedientes  de  licenzas  de  obras,  son  relativos,  e  diferentes  en 
función  da  situación  e  das  condicións  da  parcela.  As  Ordenanzas  teñen  unhas 
esixencias  para  poder  edificar  e  as  Normas  Subsidiarias  teñen  ademais  unhas 
condicións previas para conceder unha licenza, que é establecer as aliñacións.

En  moitos  casos  estas  aliñacións  depende  das  autorizacións  autonómicas  e 
provinciais que en ocasións non se poñen de acordo e non son coincidentes coas 
nosas normas.
Noutros caso,  previo á edificación e establecemento de aliñacións os propietarios 
necesitan segregar  as  parcelas e  ademais  de requirir  autorización da Deputación 
Provincial e Xunta de Galicia cando estan fronte a un vial da súa titularidade, que son 
unha gran parte deste tipo de expedientes, onde ten que autorizar, a parcelación, os 
accesos, a edificación e a liña de peche de parcela.

Outro  aspecto  fundamental  é  a  afección  de  patrimonio.  Temos  un  dos  mellores 
conxuntos  históricos  do  pais,  e  ademais  un  Patrimonio  Cultural  no  municipio  que 
precisamente xera esa atracción turística e con iso actividade económica. Pero á súa 
vez  ten  o  inconveniente  de  que  para  realizar  calquera  actuación  nos  inmobles 

afectados necesítase a autorización da Consellería de Patrimonio ou da Comisión 
Municipal  de  Patrimonio,  trámites  que  consecuentemente  alongan  o  prazo  de 
tramitación nos expedientes.

Se isto  fose pouco,  ademais temos as edificacións  en chan rústico con  todas as 
afeccións  de  protección  do  chan  rústico  e  as  súas  autorizacións  en  función  da 
clasificación  e  protección  do  chan,  agrícola,  forestal,  costas,  praias,  paisaxes…. 
Todas necesitan autorización ou informe.

Pero se con isto non é suficiente en toda a costa desde San Tome a Castrelo o 
municipio  atópase  afectado  pola  Rede  Natura  e  con  iso  a  necesidade  doutra 
autorización en chans rústicos e áreas de tolerancia. Pero ademais temos en todo o 
municipio a afección do Plan do Litoral  que é de obrigado cumprimento e engade 
limitacións  e  necesidade de informe ou  autorización en función  da  edificación  ou 
actividade a realizar. E se queremos noutro ámbito desenvolver unha actuación no 
ámbito portuario temos ademais a necesidade de obter a autorización de Portos de 
Galicia.

Todos  estes  trámites  son  os  que  retardan  a  tramitación  dun  expediente,  e 
precisamente isto é o que vostede busca, a seguridade xurídica, motivo polo cal nós 
somos  escrupulosos  na  tramitación  para  que  non  anulen  unha  licenza,  e  como 
vostede comprenderá non somos responsables dos prazos doutras administracións.

Por exemplo temos un caso que solucionamos neste mandato, e que se demorou 
desde  o  2.012  ata  o  de  agora,  precisamente  pola  infinidade  de  autorizacións  e 
informes que requiriu, e que vostede durante os seus catro anos non foi capaz de 
sacalo adiante. Refírome á canalización de Gas Natural ao Polígono Industrial que 
permitiu  que  as  empresas  se  incorporen  a  un  servizo  enerxético  con  maiores 
prestacións que os que existían no polígono, fomentando a mellora e eficiencia das 
actividades económicas das empresas de Cambados e Ribadumia.

Para rematar no relativo a inseguridade xurídica infórmolle que a data, non existen 
denuncias por infraccións urbanísticas por expedientes tramitados no noso mandato, 
pero  si  temos  constancia  de  que  cando  vostede  era  o  concelleiro  de  urbanismo 
concederon unha licenza incumprindo os mínimos requisitos que establece a lei do 
Solo,  concedendo  unha licenza  urbanística  nula  de  pleno dereito  por  carecer  do 
preceptivo informe xurídico. É foi neste mandato cando salvamos ao concello dunha 
responsabilidade patrimonial millonaria que arruinase as arcas municipais. Para iso 
mantivéronse reunións cos técnicos e xurídicos da empresa para que en lugar de 
tramitar unha reclamación patrimonial, tramitasen un novo expediente de legalización, 
que finalmente solucionou a “desfeita” coa que nos atopamos.”

A Sra Fole Trigo (PP) di que o que se solicita non parece nada fóra do que se teña 
que esixir a un departamento de urbanismo. Di que teñen constancia de renuncias á 
tramitación de licenzas urbanísticas no Concello. Afirma que, aínda que o teletraballo 
está  recoñecido no ámbito  da función  pública,  entende que  se  está  a  superar  o 
umbral do 50 % aprobado no Concello. Di que se lles trasladaron as dificultades para 
obter unha licenza urbanística e que as esixencias técnicas son excesivas.

Da conta de queixas de técnicos que non queren solicitar licenzas no Concello e da 
conta de que nos anos 2005 e 2006 en pleno boom inmobiliario e con dez veces mais 
de solicitudes sacábase adiante o traballo con menos técnicos. Parece que a atención 
telefónica non é suficiente ante expedientes distintos e coas súas peculiaridades.

Di parecerlle que o acordo proposto é axustado á realidade.

O Sr. Abal Varela (Grupo Mixto Cambados Pode) di atoparse preocupado ante as 
afirmacións do goberno da boa actuación do departamento. Afirma que nos atopamos 
diante dun goberno esgotado e que o que mellor pode pasar e que se renove tras as 
eleccións para iniciar unha nova etapa no departamento de urbanismo.

Acusa  ao  Sr.  Charlín  Trigo  de  ler  un  informe  elaborado  polo  técnico.  Di  que  o 
departamento de urbanismo, como o resto do Concello, ten un funcionamento caótico 
pola inacción do goberno municipal. Reclama o fin do teletraballo no departamento de 
urbanismo.  Da  conta  de  reunións  con  técnicos  de  Cambados  que  critican  esta 
situación. Incide na necesariedade de reforzar o departamento e de conseguir que os 
técnicos veñan a traballar para que as licenzas se resolvan en tempo e forma. Pide 
que non se negue a evidencia.
O Sr. González Roma (BNG) critica o relato idílico do departamento de urbanismo con 
retrasos de dous anos e medio na súa tramitación.

O Sr.  Charlin  Trigo  (Somos Cambados) di  que lle  gustaría que a tramitación dos 
expedientes fose máis áxil. Da conta do incremento do traballo no departamento de 
urbanismo  e  do  reforzamento  do  Departamento.  Da  conta  de  catro  derrubos 
pendentes e el pediu o departamento que non se concedan licenzas que den lugar a 
derrubos.

Di que o ano 2022 o Concello de Cambados foi o segundo Concello do Salnés en 
proxectos visados. Sinala que no ano 2018 concedéronse oito licenzas de vivenda e 
no ano 2022, 18. A situación mellorou, conclúe.

A Sra. Fole Trigo (PP) di que o que lle trasladan é que non se queixan das esixencias 
técnicas  senón  da  falta  de  uniformidade  e  de  requirimentos  realizados  de  forma 
escalonada e non dunha soa vez.

O Sr.  Abal  Varela  (Grupo Mixto Cambados Pode) incide no complicado de recibir 
unha licenza e da necesidade de estandarizar os procedementos.

Sometido a votación o Pleno da Corporación por  nove votos a favor dos concelleiros 
integrados nos grupos municipais  de PP, BNG e Grupo Mixto Cambados Pode e seis 
abstencións dos grupos muniicipais dos concelleiros integrados nos grupos municipais de 
PsdeG-PSOE e Somos Cambados  adopta o seguinte,

ACORDO:

PRIMEIRO.- Instar ao Alcalde e ao grupo de goberno do Concello de Cambados a 
implantar  un  horario  de  atención  ao  público  de  forma  presencial  por  partes  dos 
técnicos municipais do departamento de urbanismo, de alomenos 3 días á semana, 
de tal xeito que os veciños poidan recibir o asesoramento necesario sobre os seus 
proxectos  urbanísticos.  Neste  punto solicítase tamén o  fin  total  do teletraballo  no 
departamento de Urbanismo.

SEGUNDO.- Instar ao Alcalde e ao grupo de goberno do Concello de Cambados a realizar 
unha reordenación e organización do departamento de urbanismo de tal  xeito  que os 
informes técnicos das solicitudes en materia urbanística se fagan nos prazos que indica a 
lei. Asimesmo tamén instamos ao goberno municipal a realizar unha estandarización dos 

procedementos administrativos en materia urbanística para garantir a seguridade xurídica.

TERCEIRO.- Instar ao Alcalde e ao grupo de goberno do Concello de Cambados a 
adoptar tódalas aquelas outras medidas encamiñadas a mellorar o funcionamento do 
departamento tales como reforzos de horarios, reforzos técnicos, etc. sen obviar de 
ser o caso calquera outra medida excepcional que sexa preciso adoptar.

6. Expediente 1268/2023. Proposta do grupo municipal BNG sobre a retirada dos 
Plans de Ordenación do Espazo Marítimo

O Sr. Secretario da conta do ditame da Comisión Informativa de Medio Ambiente, Mar e 
Medio Rural por un voto a favor do grupo municipal BNG e cinco abstencións dos 
grupos municipais de PsdeG-PSOE, Somos Cambados, PP e Grupo Mixto Cambados 
Pode, do seguinte tenor literal,

“O BOE vén de publicar o pasado 4 de marzo os Plans de Ordenación do Espazo Marítimo,  
aprobado o 28 de febreiro, co que se pretende instalar no noso país o 43% da eólica mariña 
prevista  para  todo  o  Estado,  uns  2.200  quilómetros  cadrados  de  costa.  De  consumarse, 
suporá a perda de miles de postos de traballo nun sector clave da nosa economía como é a  
pesca, no que sería o maior  ataque histórico á pesca e os ecosistemas mariños. A pesca 
representa a día de hoxe máis de 31.000 empregos directos e de 120.000 inducidos, e o 2% 
do PIB galego (o 4,8% se atendemos a todo o sector do mar).

O Plan de Ordenación do Espazo Marítimo (POEM) supón a destrución do sector pesqueiro 
para  que  se  sigan  enriquecendo  as  grandes  eléctricas,  convertendo  ao  noso  país  nunha 
colonia enerxética de Madrid.

O BNG vén defendendo desde hai tempo que non é aceptábel prever parques eólicos na nosa 
costa polas características da plataforma galega, unha plataforma moi estreita que provoca 
que os  proxectos  se sitúen a tan  só 20-25 quilómetros,  en espazos de alta  sensibilidade 
ambiental e de alta produtividade pesqueira.

O Goberno do Estado,  na  súa defensa  dos  intereses  das  grandes  empresas eléctricas  e 
enerxéticas, desatendeu todas as alegacións achegadas polo BNG, asociacións ecoloxistas 
ou as propias confrarías que defendían os intereses da frota pesqueira do noso país.

Compre lembrar que o 3 de maio de 2022 o Parlamento europeo aprobou unha resolución que 
determinaba que os caladoiros históricos e tradicionais específicos dos mariñeiros deberán 
estar libres de enerxía eólica mariña, resolución que contradí o POEM recentemente aprobado 
polo goberno español, xa que afecta a moitos dos nosos caladoiros tradicionais.

Tamén  o  Parlamento  galego,  coa  unanimidade  de  todos  os  grupos  políticos  da  cámara, 
aprobou en 2009 que Galiza ficase libre de eólica mariña, polo seu impacto negativo na pesca.

A nosa obriga é defender a pesca, un sector do que viven, directa ou indirectamente, moitos  
dos nosos veciños e veciñas, e non podemos permitir  que o lobby eléctrico faga caixa cos 
nosos recursos naturais deixando sen medio de vida á xente do mar. A eólica mariña e a 
defensa do sector pesqueiro non son compatíbeis, como se acreditou en Viana do Castelo, no 
veciño Portugal, onde os mariñeiros denuncian que a zona quedou, literalmente, sen peixe, ou 
co replantexamento que Noruega está a facer da eólica mariña pola grande afectación que 
está a ter sobre a súa pesca.

Diante dunha agresión sen precedentes á nosa pesca, lamentabelmente a Xunta de Galiza, en 

vez de encabezar a defensa do noso sector pesqueiro, está a poñerse de perfil, cun silencio 
cómplice.

No  BNG  insistimos  na  necesidade  de  implantar  enerxías  renovábeis  e  transitar  a  unha 
economía libre de carbono, pero este tránsito non se pode facer a costa de arrasar con todo:  
co monte, coas serras e agora co mar do que viven milleiros de persoas e de familias neste 
país. O lobby eléctrico, co apoio dos gobernos español e galego, pretende espoliar o noso 
territorio e os nosos mares, e non podemos consentilo. Temos o país cheo de encoros, 4.000  
muíños de vento nos nosos montes e están proxectados moitos máis. E agora dísenos que 
Galiza ten que soportar  case a metade de todos os aeroxeneradores da eólica mariña do 
Estado. Basta xa de que o noso país, o noso monte a agora o noso mar, teña que pagar todos 
os custes ambientais, económicos e sociais de producir enerxía.

Polo  anteriormente  exposto,  o  Grupo  Municipal  do  Bloque  Nacionalista  Galego  somete  a 
debate e aprobación polo Pleno deste Concello esta moción, propondo a adopción do seguinte 
ACORDO:

1. Instar  ao  goberno  español  á  retirada  inmediata  dos  Plans  de  Ordenación  do  Espazo 
Marítimo.

A declarar  a costa galega zona excluída de eólica mariña para garantir  o futuro do sector  
pesqueiro.

E a preservar o sector pesqueiro e o futuro de miles de familias que viven do mar.

2. Instar  ao Parlamento galego a que retorne ao consenso unánime de 2009, para deixar 
Galiza libre de eólicamariña porque esa petición sigue sendo igual de válida que antes.

3. Instar á Xunta de Galiza a que defenda por todos os medios ao seu alcance ao sector 
pesqueiro galego, loitando para que Galiza estea libre de eólica mariña

4. Trasladar este acordo aos grupos do Parlamento galego e do Congreso, así como á 
Xunta de Galiza e ao Ministerio de Transición Ecolóxica.”

O Sr. González Roma (BNG) insta á retirada do Plan de Ordenación do Espazo Marítimo 
no que se contempla que o 43 % da eolica de España se implante en Galicia.

Di  que  se  trata  dunha  enerxía  que  está  a  causar  danos  na  pesca  doutros  países 
(Noruega,  Portugal)  na  que  se  implantou.  Afirma  que  o  proxecto  vai  en  contra  da 
regulación do Parlamento Europeo relativa á protección dos caladeiros tradicionais.

O  Sr.  Abal  Varela  (Grupo  Mixto  Cambados)  di  coincidir coa importancia  do  sector 
pesqueiro  e do mar e da necesariedade de retirar  ese Plan do goberno central  polos 
prexuízos que poida xenerar á pesca.

O Sr.  Cordal  Rodriguez  (Somos Cambados) di  estar  de acordo e por isto apoiarán a 
proposta.

O Sr. Aragunde Aragunde  (PP) di non estar de acordo coa proposta por amosar unha 
postura  radical  e  excluínte.  Argumenta  que  incluso  representantes  do  PsdeG-PSOE 
puxeron de manifesto que a postura do BNG neste asunto foi populista. 

O sector pesqueiro entende a coexistencia coa eólica mariña de forma condicionada á 
conservación dos recursos naturais e pesqueiras, afirma.

Sinala que o BNG mudou de postura neste asunto facendo referencia a unha iniciativa 
lexislativa do Partido Popular a este respecto. Da conta dunha iniciativa parlamentaria do 
BNG en relación ao manifesto de Burela poñendo de manifesto a coexistencia entre a 
eólica mariña e os rescursos pesqueiros.

Sinala que a Xunta de Galicia está traballando nesta cuestión dando conta da constitución 
do Observatorio da Eólica Mariña en xuño de 2021. Da conta da creación dun cluster 
entre Galicia, Asturias e Cantabria en relación á coordinación do sector.

Da conta da creación dunha loxística en ferrolterra en relación ao almacenamento e a 
xestión da eólica mariña que tamén apoiou o BNG.

Considera que todo isto supón enerxía verde e unha grande oportunidade de creación de 
enerxía nun contexto de crecemento dos prezos da enerxía.
O Sr. González Roma (BNG) argumenta que Galicia exporta o 40 % de enerxía cando o 
seu beneficio  é  “0”.  Di  que o BNG estivo a favor da creación de comisións pero está 
demostrándose que é algo que se están a replantear paises como Noruega (cunha maior 
plataforma continental) e Portugal.

Afirma que non se atendeu a ningunha emenda; non supón beneficio ningún para Galicia. 

Non é radical defender a 150,000 postos de traballo que crean riqueza e emprego por 
alguén que se lucra coa enerxía e marcha a Madrid.

Sinala que en Campo Lameiro están proxectados seis parques eólicos cando en Madrid 
hai cero proxectados.

O Sr. Aragunde Aragunde (PP) incide en que o goberno de España non atendeu ningunha 
demanda da Xunta de Galicia. Considera a iniciativa como un investimento interesante; 
apunta a que se seguen facendo eólicos en Galicia e se trata dun sector en auxe en 
Galicia.

Solicita que se estude a posibilidade de instalar eólicos en Galicia respetando, claro está, 
ao  sector  pesqueiro.  Algunhas  Cofradías  de  Pescadores  xa  se  posicionaron 
favorablemente a esta iniciativa respetando determinadas zonas a preservar, afirma.

O Sr. González Roma (BNG) incide en que non se amosou que se creasen postos de 
traballo ou riqueza en Galicia en relación a este sector.

O Sr. Alcalde di que si van apoiar a proposta porque a pesca hai que respetarse. Apunta a 
que non é certo que non se cree emprego en Galicia polo sector eólico poñendo como 
exemplo  que  en  Cambados  hai  unha  empresa  que  se  dedica  a  esta  actividade.  Fai 
referencia a que os parques proxectados non afectan á franxa atlántica. 

Di que se deben ter en conta as alegacións do sector pesqueiro e da conta de que o Plan 
de ordenación do espazo marítimo pretende ven ordenar, algo que tamén se debe ter en 
conta.

Sometido a votación o Pleno da Corporación por nove votos a favor dos grupos municipais 
de PsdeG-PSOE, Somos Cambados, BNG e Grupo Mixto Cambados Pode  e  seis en 
contra do grupo municipal do PP adopta o seguinte,

ACORDO:

PRIMEIRO.- Instar ao goberno español á retirada inmediata dos Plans de Ordenación 
do Espazo Marítimo, a declarar  a costa galega zona excluída de eólica  mariña para 
garantir o futuro do sector pesqueiro, e a preservar o sector pesqueiro e o futuro de miles 
de familias que viven do mar.

SEGUNDO.- Instar ao Parlamento galego a que retorne ao consenso unánime de 2009, 
para deixar Galiza libre de eólicamariña porque esa petición sigue sendo igual de válida 
que antes.

TERCEIRO.- Instar á Xunta de Galiza a que defenda por todos os medios ao seu alcance 
ao sector pesqueiro galego, loitando para que Galiza estea libre de eólica mariña

CUARTO.- Trasladar este acordo aos grupos do Parlamento galego e do Congreso, 
así como á Xunta de Galiza e ao Ministerio de Transición Ecolóxica.

7. Expediente 1405/2023. Proposta do grupo municipal PP relativa á ordenación do 
litoral de Galicia

O Sr. Secretario da conta do ditame da Comisión Informativa de Economía, Facenda, 
Industria  e  Urbanismo por  dous  votos  a  favor  do  grupo  municipal  PP  e  catro 
abstencións  dos  grupos  municipais  de  PsdeG-PSOE,  Somos  Cambados,  BNG  e 
grupo mixto Cambados Pode, do seguinte tenor literal,

“A  Constitución  Española  non  reserva  ao  Estado  competencia  exclusiva  algunha  de 
ordenación do litoral, salvo recoñecerlle que é de titularidade estatal o dominio público 
marítimo-terrestre e que debe facer a súa regulación mediante lei.

Porén, a Constitución no seu artigo 148, si que recoñece que as comunidades autónomas 
poderán asumir, entre outras, as competencias en materia de ordenación do territorio.

O noso Estatuto de Autonomía recoñece no seu artigo 27 que a comunidade autónoma de 
Galicia  ten competencia  exclusiva  en materia  de ordenación do litoral,  e que por  dita 
exclusividade corresponde ao Parlamento de Galicia ditar as leis nesa materia e á Xunta 
de Galicia aprobar os Regulamentos e exercer a función executiva.

Tamén a Lei de Costas do Estado, no seu artigo 114 vén recoñecer que as Comunidades  
Autónomas exercerán as competencias que en materia de ordenación territorial e do litoral  
teñan atribuidas en virtude dos seus Estatutos.

Tamén o Tribunal Constitucional (TC) veu establecer que a titularidade estatal do dominio  
público marítimo terrestre non é un criterio de atribución de competencias e que non pode 
excluír que as CCAA de litoral exerzan as súas lexítimas competencias.

Ademais, o TC tamén vén recoñecer que nas Comunidades Autónomas con competencias 
exclusivas en materia de ordenación del litoral a facultade de outorgar títulos de ocupación 
do  litoral  intégrase na competencia más ampla de ordenación  do litoral  como función 
executiva.

A todo isto súmase o ditame emitido polo Consello Consultivo de Galicia no que, tras 
analizar  as  sentenzas  do  TC  nesta  materia,  conclúe  que  Galicia  ten  potestades 
normativas para ordenar o seu litoral mediante lei e para outorgar os títulos de ocupación 

do litoral, faltando só o traspaso de medios e servizos para o seu exercicio efectivo.

Tendo  en  conta a  opinión  do  Consultivo  e  todos  os  intentos  realizados  por  parte  do 
Goberno central co obxectivo de interferir na xestión do dominio público marítimo-terrestre 
e de impulsar cambios normativos para expulsar todo vestixio humano do noso litoral e 
que van en contra da propia identidade e dinámica do litoral galego, a Xunta tomou a 
decisión de impulsar a redacción da primeira Lei de ordenación do litoral de Galicia.

De feito, o pasado 15 de decembro de 2022, a Xunta deu inicio á tramitación desta norma, 
que ten como obxectivo regular a xestión das actividades humanas no litoral , garantindo o 
aproveitamento sostible do litoral, dos seus recursos e mantendo en bo estado os seus  
ecosistemas e, por suposto,  protexendo tamén o litoral,  como lugar estratéxico para o 
desenvolvemento económico e soporte das actividades económicas e sociais que crean 
emprego para a poboación e que son propias da súa identidade.

O texto,  ademais,  ten en conta  os distintos usos existentes nesta franxa,  os riscos e 
ameazas que afectan aos ecosistemas mariños, e as diferentes Administracións públicas  
que hai implicadas na súa xestión.

A elaboración desta nova enmarcase na demanda trasladada ao Goberno central, tanto 
por parte da Xunta como polo Parlamento de Galicia, para que Galicia poida ordenar o 
seu litoral e asuma, canto antes e como xa fixeron outras comunidades, que poida exercer 
as competencias plenas e efectivas que lle atribúe o seu Estatuto de Autonomía sobre a 
xestión do dominio público marítimo-terrestre.

Desde o grupo popular considérase imprescindible que Galicia regule a súa costa para 
protexela máis e tamén para que se poña freo aos ataques impulsados nos últimos anos 
polo Goberno central que teñen como obxectivo de eliminar calquera vestixio de presenza 
humana do litoral sen avaliar as súas consecuencias.

Por todo o exposto, o Grupo Popular no Concello de Cambados presenta a seguinte

PROPOSTA DE ACORDO

O Concello de Cambados insta ao Goberno central a:
1. Recoñecer as lexítimas competencias de Galicia en materia de ordenación do litoral 
atribuídas no seu Estatuto de Autonomía
2. Respectar a lei galega de ordenación do litoral na medida en que se fundamenta 
nas lexítimas competencias exclusivas que a nosa Comunidade ten recoñecidas no 
seu Estatuto
3. Realizar o traspaso efectivo dos medios persoais e materiais necesarios para poder 
exercer a competencia exclusiva de ordenación  do litoral,  que inclúe  como función 
executiva a xestión dos títulos habilitantes sobre o litoral.
4. Velar pala protección do dominio público marítimo terrestre sen prescindir das súas 
funcións sociais dado o seu carácter de lugar estratéxico para o desenvolvemento de 
determinadas actividades económicas e sociais que se desenvolven na nosa costa.”

A  Sra-  Fole  Trigo  (PP)  da  lectura  á  proposta  é  inicide  no  problema  existente  coas 
actividades e cocedeiros instalados no litoral de Cambados coas consecuencias negativas 
que as políticas do goberno central pode ter para o sector mar industria.

O Sr.  Abal  Varela (Grupo Mixto Cambados Pode) cualfiica de “tortura”  as políticas de 
Costas do Estado coas actividades radicadas na Costa nestes últimos catro anos cunha 
grande inseguridade xurídica. Considera positivo que a Xunta de Galicia asuma as súas 
competencias  atribuídas polo  Estatuto de Autonomía.  Pon de manifesto os problemas 

existentes co campo de fútbol de Castrelo e a tubería de Cambados de Vilanova. Di que a 
lexislatura foi de sobresaltos e preocupacións polo sector. 

O  Sr.  González  Roma  (BNG)  di  concordar  coa  iniciativa  sempre.  Da  a  benvida  a 
radicalidade ao grupo municipal do PP e da conta do problema existente co Ministero de 
Transición Ecolóxica que, considera, atópase fóra da realidade poñendo por exemplo o 
informe do Plan especial do Porto. Non obstante, afirma que se o PP usa Costas como 
usa Portos non valerá de nada.

Solicita unha emenda ao número 2 do seguinte tenor “Respetar a capacidade lexislativa 
de Galicia para ordenar a plataforma litoral” e incluir un punto 5 que diga “Instar a Xunta 
de Galicia  a abrir  un periodo de participación social  e  institucional  de aló  menos tres 
meses”

O  Sr.  Cordal  Rodriguez  (Somos  Cambados)  di  atoparse  a  favor  da  iniciativa  e  das 
emendas do portavoz de BNG. Di dubidar de que se quen gobernase Madrid o Partido 
Popular defendería os intereses de Galicia con esta intensidade

Pon de manifesto que Galiciia  non demandou estas competencias con anterioridade a 
diferencia doutras Comunidades cun nivel inferior de autonomía.

A Sra. Fole Trigo (PP) di que a proposta do PP é coherente coa Constitución e co Estatuto 
de Autonomía e foi  ferrea en todo momento  defendendo  os intereses do sector  mar-
industria. Manifesta que non ten inconvinte en apoiar a emenda segunda planteada polo 
portavoz do grupo municipal do BNG.

O Sr. Aragunde Aragunde (PP) consisdera redundante abrir  o prazo de alegacións ao 
proxecto de Lei que xa se atopa previsto no procedemento lexislativo.

O Sr.  Alcalde di  que está ben que o PP reclame competencias cando non o fixo con 
anterioridade no periodo do goberno de Rodríguez Zapatero. Di coincidir en que o litoral 
galego estará mellor xestionado desde Galicia que desde Madrid polas peculiaridades da 
nosa Comunidade. Considera que a Lei está feita desde a confrontación tendo en conta 
que todos os grupos se posicionaron ao seu favor. Avoga por que sería desexable que se 
modificar previamente o Estatuto para evitar unha posible invalidación da norma por parte 
do Tribunal Constitucional. Adianta que votarán a favor pero cre que debería facerse cun 
maior consenso.

Sométese a votación da emenda proposta polo portavoz do grupo municipal do BNG en 
relación á inclusión da emenda en relación ao punto segundo,

“Respetar a capacidade lexislativa de Galicia para ordenar a plataforma litoral”

Sometido a votación o Pleno da Corporación, por unanimidade dos seus membros, aproba 
a emenda anterior 

Sometido a votación o Pleno da Corporación por unanimidade dos seus membros adopta 
o seguinte, 

ACORDO:

PRIMEIRO.- Instar  ao Goberno central  a  recoñecer  as lexítimas competencias de 
Galicia en materia de ordenación do litoral atribuídas no seu Estatuto de Autonomía.

SEGUNDO.- Respetar a capacidade lexislativa de Galicia para ordenar a plataforma 
litoral.

TERCEIRO.- Instar  ao Goberno central  a  realizar  o traspaso efectivo  dos medios 
persoais  e  materiais  necesarios  para  poder  exercer  a  competencia  exclusiva  de 
ordenación  do  litoral,  que  inclúe  como  función  executiva  a  xestión  dos  títulos 
habilitantes sobre o litoral.

CUARTO.- Instar  ao  Goberno  central  a  velar  pala  protección  do  dominio  público 
marítimo terrestre sen prescindir das súas funcións sociais dado o seu carácter de 
lugar estratéxico para o desenvolvemento de determinadas actividades económicas e 
sociais que se desenvolven na nosa costa.

B) ACTIVIDADE DE CONTROL 

8.  Expediente  1635/2022.  Dación  de  conta  do  informe  de  Tesourería  sobre  o 
cumprimento dos prazos previstos na Lei 15/2010, pola que se establecen medidas 
de loita contra a morosidade nas operacións comerciais. Cuarto trimestre 2022

Dáse conta do informe de Tesourería sobre o cumprimento dos prazos previstos na Lei 
15/2010, pola que se establecen medidas de loita contra a morosidade nas operacións 
comerciais. Cuarto trimestre 2022.

O Pleno dáse por enterado.

9.  Dación  en  conta  das  Resolucións  ditadas  pola  Alcaldía  (do  24.01.2023  ao 
27.03.2023)

Dáse conta das Resolucións ditadas pola Alcaldía (do 24.01.2023 ata o 27.03.2023).

O Pleno dáse por enterado.

C) ROLDA DE INTERVENCIÓNS LIBRES 

O Sr. González Roma (BNG) di que o seu grupo quere manifestar os mellores desexos 
para os concelleiros Fátima Abal e Luis Aragunde de que Fátima Abal e Luis Aragunde 
teñan os mellores desexos

Ainda que son encontradas manifestar o desexo que Fatima Abal e Luis Aragunde cun 
compromiso, neste último caso, de vintecatro anos na Corporación Munciipal.

O  Sr.  Cordal  Rodríguez  (Somos  Cambados)  desexa  o  mellor  a  Fátima  Abal  e  Luis 
Aragunde por dedicar o seu tempo ao Concello e a política co sacrificio que supón para a 
vida persoal.

A Sra. Fole Trigo (PP) interésase por se están solucionadas as filtracións de auga sufridas 
pola actividade de paquetería Dora na praza de abastos e polo cobro dunhas axudas de C

promoción económica pendentes de pago.

O Sr. Charlín Trigo (Somos Cambados) da conta dun cobro de axudas que por erro non 
se asignaron ao departamento competente e ocasionou o retraso no seu pago.

O Sr. Gómez Blanco (PP) interésase pola situación duns sinais na entrada de Oubiña; 
pola actividade da varredora do Concello e por deficiencias no polígono de Setepias.

O  Sr.  Abal  Varela  (Grupo  Mixto  Cambados  Pode)  di  sumarse  ao  agradecemento  e 
desexar o mellor para o Sr. Aragunde e a Sra. Abal que, incluso, poderían voltar á política, 
afirma.

A  Sra.  Oubiña  Vázquez  (BNG)  interésase  pola  situación  dunhas  marquesiñas  que 
atópanse pendentes de arranxar.

O Sr. Lago Ozón (PsdeG-PSOE) pon de manifesto a existencia dun Plan da Deputación 
que pretende atallar estas melloras nas marquesiñas.

En canto á varredora manifesta que empezará a traballar no periodo de verán.

En relación ao local da praza di que está reparado a través dun traballo que fixo unha 
empresa externa e estase tramitando a reclamación presentada.

O Sr. Aragunde Aragunde (PP) pide que se retiren as dúas vallas ubicadas na praza de 
Fefiñáns que da unha moi mala imaxe dun dos elementos patrimoniais mais importantes 
de Cambados.

Con  posterioridade  despídese  da  Corporación  Municipal  e  da  as  grazas  a  todas  as 
cambadeses e cambadesas. Da conta da súa etapa de responsabilidade na Corporación. 

Sinala que é el quen da o paso de marchar aínda que os compañeiros lle pediron que 
continuase.  Marcha por diversas circunstancias entre as que se atopan as persoais  e 
familiares. Di que botara en falta a vida municipal aínda que se deixará ver como veciño.

Di que intentou ser respetuoso con todo o mundo e lembra que nos seus anos de alcalde 
chegaron  26 millóns de euros para Cambados.

Reclama o papel da política na sociedade e considera positivo que todo o mundo tivese a 
experiencia  de ser concelleiro na que se disfruta de experiencias  agradables e outras 
menos agradables.

Considera un orgullo representar aos veciños de Cambados e afirma que sempre levou 
por diante Cambados, o Albariño e o Mar.

Pide disculpas por se molestou a algúen nalgún momento aclarando que nunca foi esa a 
súa intención.

Agradece  ao  partido,  aos  compañeiros  e  aos  representantes  da  oposición  dos  que 
aprendeu moito, igualmente

Ponse a disposición de todos para o que consideren oportuno.

O Sr. Alcalde da as grazas aos concelleiros cesantes e desexa sorte e saúde a todos os 

presentes.

E non tendo máis asuntos que tratar, o Sr. Alcalde da por rematada a sesión, na data e hora 
indicada  no  encabezamento,  de  todo  o  que  eu  como  secretario,  dou  fe  estendendo  a 
presente acta, a reserva dos termos que resulten da súa aprobación, segundo o disposto no 
artigo 206 do R.O.F.

DOCUMENTO ASINADO ELECTRONICAMENTE 

